
ABSTRAK

Kepentingan wanita dalam perekonomian negara tidak boleh dinafikan lagi
sehingga ada wanita yang telah menjadi menteri. Namun, perkembangan kerjaya wanita
agak terganggu akibat pengamalan “siling kaca”. Setelah dikenalpasti faktor-faktor
penyumbang gejala itu, satu kajian telah dilaksanakan sebagai satu analisis terhadap
Buku Panduan Wanita Cemerlang Dalam Kerjaya (BPWCDK) agar dapat membantu
mengurangkan masalah pengamalan “siling kaca” berdasarkan pandangan daripada staf
wanita dalam bidang perhotelan dan pendidikan (teknik dan vokasional) di Batu Pahat.
Aspek-aspek yang telah dikaji merangkumi tahap pengamalan “siling kaca” terhadap
staf wanita dalam bidang perhotelan dan pendidikan (teknik dan vokasional) tahap
keberkesanan BPWCDK dalam membantu mengurangkan masalah pengamalan “siling
kaca”, tahap kebolehgunaan BPWCDK dalam membantu wanita memajukan kerjaya
dan tahap implikasi BPWCDK terhadap responden. Kajian ini dilakukan secara
deskriptif melalui dua kaedah kajian, iaitu soal-selidik dan temubual. Satu set soal-
selidik dan tiga soalan temubual yang dibina telah diedarkan kepada 44 orang
responden, termasuk dua orang responden temubual yang telah pengkaji pilih secara
rawak dari kalangan staf wanita dalam kajian. Penganalisaan ke atas perolehan data
mentah dilakukan dengan perisian SPSS (Statistical Packages for Social Science) versi
11.0 untuk frekuensi dan nilai min bagi menepati objektif kajian. Hasil kajian telah
menunjukkan tahap keberkesanan, kebolehgunaan dan implikasi BPWCDK dalam
membantu perkembangan kerjaya wanita adalah tinggi (skor min = 3.96, 4.06 dan 3.94
masing-masing). Ini menunjukkan bahawa BPWCDK yang dibina dapat membantu
mengurangkan masalah pengamalan “siling kaca” di Batu Pahat. Tambahan pula, tahap
pengamalan “siling kaca” di Batu Pahat sudah berada di tahap sederhana (3.62). Di akhir
kajian ini, pengkaji telah mengemukakan beberapa cadangan yang diharap boleh

membantu memperbaiki mutu dan kualiti BPWCDK itu.

ABSTRACT

The importance of women in economics cannot be denied for there are several
women who are elected as minister. However, women’s mobility in career is unstable
due to Glass Ceiling. This study was mainly conducted to analyze the effectiveness of
Glass Ceiling through a guidebook of successful women in career as a tool to help in
reducing Glass Ceiling among workingwomen in hospitality industry and education
(technical and vocational) in Batu Pahat. The aspects and effectiveness that had been
studied were on the rank of Glass Ceiling’s influence on the working women in the
selected industries, the rank of the BPWCDK ’s effectiveness in helping to reduce the
problem, the rank of the BPWCDK ’s usability in helping the working women who
wanted to develop their career, and the rank of the BPWCDK’s implication on the
respondents. This study was based on the descriptive model by using a set of
questionnaire and three interviewed-questions to collect the required data from the 44-
chosen-randomly respondents from the chosen industries. They were chosen in order to
get the valid and reliable information. The analysis on the data had been analyzed by
using the SPSS version 11.0 to get the frequency and mean score in addressing the stated
objectives. Overall, the findings had shown that the rank of the BPWCDK’’s
effectiveness in helping to reduce the problem, the rank of the BPWCDK’s usability in
helping the workingwomen in developing their career, and the rank of the BPWCDK’s
implication on the respondents were high (mean score 3.96, 4.06, and 3.94 respectively).
This showed that BPWCDK could help in reducing the problem in Batu Pahat
effectively as the rank of Glass Ceiling’s influence on the workingwomen in hospitality
industry and education (technical and vocational) in Batu Pahat was at the moderate
level (mean score 3.62). At the end of the study, the researcher had presented several

suggestions, which could enrich the quality of BPWCDK.

BAB 1

PENDAHULUAN

1.1 Pengenalan

Jika dilihat dari sudut fisiologi dan fungsi fisiologi itu sendiri, memang terdapat
perbezaan yang amat ketara di antara wanita dan lelaki. Apa yang pasti kekuatan fizikal
lelaki adalah melebihi kekuatan fizikal wanita. Namun, kelebihan yang dimiliki oleh

wanita pula adalah tertumpu kepada emosi yang lebih sensitif dan kehalusan citarasanya.

Perbandingan mengenai perbezaan yang diwujudkan ini bukanlah bertujuan
untuk menunjukkan siapa yang lebih atau kurang daripada sesiapa. Menurut Khalijah
Mohd Salleh (1995), perbezaan yang ditonjolkan itu bertujuan menarik perhatian kaum
Hawa dan Adam agar dapat bekerjasama dan saling melengkapi dalam pelbagai urusan

hidup dari yang paling intim kepada yang paling praktikal.



Inilah yang perlu berlaku dalam kehidupan ini, terutamanya di sektor pekerjaan
yang mana setiap pekerja, sama ada lelaki mahupun wanita perlu berganding bahu bagi
memastikan misi, visi, objektif dan matlamat sesebuah organisasi itu dapat dicapai
dengan jayanya. Gandingan yang mantap sebegini bukan sahaja meletakkan sesebuah
organisasi itu di puncak kegemilangan, malah turut sama mengharumkan nama sesebuah

negara.

‘Lelaki adalah pemimpin’ memang diakui ramai. Malah, dalam Islam sendiri
lelaki merupakan ketua dan pemimpin yang selayaknya mesti diakui dan dipatuhi. Jika
dilihat dari sudut kejadian manusia dalam konteks Islam, Adam merupakan seorang
manusia lelaki yang pertama diciptakan oleh Allah SWT. Dengan itu, hampir setiap

perkara kaum lelaki sering diberi keutamaan, termasuklah dalam bidang pekerjaan.

Raja Rohana Raja Mamat (1991) turut mengakui kebenaran ini dengan
menyatakan bahawa dari segi kerja kolar putih, sejumlah besar lelaki memegang jawatan
di peringkat pentadbiran, pengurusan dan penjualan. Menurut beliau lagi, sejumlah 2%

pekerja lelaki terlibat di peringkat pentadbiran dan pengurusan.

Walaubagaimanapun, kepentingan wanita tidak diabaikan. Islam sendiri
mengiktiraf peranan wanita dalam kehidupan seharian. Sebagaimana yang telah
diperkatakan di dalam perenggan di atas, lelaki dan wanita saling melengkapi. Justeru
itu, kewujudan manusia lelaki pertama, iaitu Adam telah disempurnakan dengan
kewujudan manusia wanita pertama, iaitu Hawa. Secara simboliknya, adalah penting
peranan seorang wanita itu dalam memakmurkan bumi ini sama ada beliau seorang suri
rumahtangga ataupun seorang pekerja yang memegang sesuatu jawatan dalam sesebuah

organisasi.



Peranan wanita berkerjaya kini telah diiktiraf sebagai antara penyumbang utama

kepada pembangunan dan perekonomian negara. Mereka bukan sahaja berperanan

penting dalam rumahtangga, tetapi turut sama menyalurkan tenaga, khidmat dan

pendapat mereka dalam membangunkan sesebuah negara. Untuk memastikan peranan

itu berjaya, mereka telah menyahut seruan dan cabaran dengan melakukan pelbagai

kerja dalam bidang yang berlainan. Menurut McKenna dan Larmour (1984), (rujuk

Jadual 1.0 a) di United Kingdom, terdapat lebih daripada separuh pekerja wanita bekerja

di dalam tiga jenis industri perkhidmatan, iaitu:-

Jadual 1.0 a : Peratus Pekerja Wanita Dalam Tiga Jenis Industri Perkhidmatan

PERATUS PENGLIBATAN BIDANG
17% Perdagangan (kedai, penyuratan dan
gudang)
23% Professional dan saintifik (jurutaip,
setiausaha dan perguruan)
12% Perkhidmatan (pendobian dan katering)




Selain itu, Khalijah Mohd Salleh (1995) juga turut menyenaraikan beberapa

bidang yang sesuai untuk wanita yang mahu membina dan mengembangkan kerjaya di

dalam Jadual 1.0 b di bawah:-

Jadual 1.0 b : Bidang Pekerjaan Yang Sesuai Untuk Wanita

BIDANG JENIS PEKERJAAN
Latihan Guru, profesor dan pendidik
Perkhidmatan dan kebajikan Undang-undang, perubatan dan
kejururawatan
Kajian dan pembangunan Ekonomi, pendidikan dan sains
Polisi, buat keputusan dan tanggapan Politik dan pentadbiran
Perniagaan

Perkembangan sebegini telah lama berlaku semenjak Revolusi Perindustrian di
Perancis yang mana telah menyebabkan semakin ramai wanita yang bekerja. Dengan
bekerja, wanita dapat berdikari dari segi eckonomi dan juga kewangan. Menurut Khalijah
Mohd Salleh (1995), dengan mempunyai pekerjaan, ia bererti wanita lebih menilai harga

diri dan mampu menentukan corak hidup mereka sendiri.

Situasi ini turut sama berlaku di Asia. Mungkin pada suatu masa dahulu, wanita
Asia selalu dikenali sebagai wanita berwatak pasif kerana pemalu, penakut dan duduk di
rumah. Namun, kini mereka lebih aktif menggembleng tenaga dan kekuatan mereka
untuk pembangunan ekonomi, bekerja sebaris dengan lelaki dan turut sama menjadi
sumber ekonomi kepada keluarga. Pembangkitan sebegini telah dipersetujui oleh Rao
(2001) dengan menyatakan bahawa wanita Asia kini sedang menjadi separuh daripada

populasi pekerjaan.




Mungkin perkembangan yang memberangsangkan ini amat baik diketengahkan
dengan melihat kepada kajian yang dibuat oleh Judi Brownell pada tahun 1993 yang
memetik kata-kata Leonard Roberts (1993) yang mahu kaum lelaki bangun dan cuba bau

kopi yang mana perempuan kini tidak membuatnya lagi.

1.2 Latarbelakang Masalah

Malaysia turut mengiktiraf peranan dan sumbangan pekerja wanita dalam
pembangunan ekonomi negara. Ini telah diakui oleh Dato’ Sharizat Abdul Jalil (2000)
yang menyatakan bahawa kehadiran wanita merupakan satu biasan kepada komitmen
kerajaan Malaysia yang tinggi kepada penggolongan dan penyertaan wanita dalam

pemerintahan demi kemajuan wanita.

Ini turut dipersetujui oleh Sha’ban Muftah Isma’il (1997) dengan memetik kata-
kata Dr. Rokiah (1987) bahawa di Malaysia, kejayaan wanita dalam pelbagai bidang
adalah sesuatu yang mesti dihargai. Raja Rohana Raja Mamat (1991) juga menyokong
bahawa semakin tinggi tahap pendidikan, semakin terbuka peluang untuk mendapat
kerja dan semakin meningkat status mereka di sisi masyarakat. Dalam erti kata lain,

bidang pendidikan telah banyak mengubah kehidupan wanita.

Dengan ini, jelaslah bahawa kebanyakan wanita berkerjaya di Malaysia
berpeluang untuk membuat perkembangan istimewa di dalam bidang pekerjaan yang
mereka ceburi sama ada dalam sektor kerajaan mahupun swasta. Dengan kemudahan-

kemudahan pendidikan dan keterbukaan peluang yang lebih baik, wanita di Malaysia



telah mencapai tahap pendidikan yang sangat bagus, iaitu hampir 100 peratus
(Suwanawongse dan Wong, 1999)

Dengan memasuki bidang kerjaya, ini bermakna seseorang wanita itu bersedia
menyahut cabaran yang mendatang. Semakin ramai wanita kini yang berani mengorak
langkah memasuki alam pekerjaan yang selama ini hanya didominasi oleh kaum lelaki
(Dr. Rokiah, 1987). Contohnya, bidang perubatan, kejuruteraan dan sains politik (Raja
Rohana Raja Mamat, 1991). Lebih cemerlang lagi, semakin ramai wanita Malaysia yang
memilih bidang profesional, iaitu bahagian pengurusan korporat yang sekian lama

dikuasai oleh kaum lelaki (Raja Rohana Raja Mamat, 1991).

Untuk menjadi seorang pengurus korporat yang berjaya, seseorang wanita itu
perlulah ada persiapan diri. Menurut Khalijah Mohd Salleh (1995), untuk menjadi
seorang yang professional, seseorang wanita itu mestilah mempunyai pengetahuan yang
istimewa dalam kemahiran dan kaedah, sejarah atau prinsip-prinsip yang terpelajar.
Berdasarkan kepada kepada kemahiran-kemahiran yang sedemikian, dikekalkan dengan
ketegasan organisasi atau pendapat yang dipadukan, pencapaian dan pelaksanaan yang
tinggi dan berkomited dalam meneruskan kajian dan kerjaya sedemikian, merupakan

tujuan utama dalam menterjemahkan perkhidmatan awam.

Dengan adanya kriteria sedemikian adalah dipercayai bahawa bilangan wanita
Malaysia yang bekerjaya dalam bidang pengurusan akan semakin meningkat menjelang
abad ke 21 (Khalijah Mohd Salleh, 1995). Antara contoh wanita berkerjaya di Malaysia
yang berjaya menguasai bidang pengurusan tinggi adalah seperti Dato’ Seri Rafidah
Aziz (Menteri Perdagangan dan Industri Antarabangsa), Dato’ Seri Zetty Akhtar Aziz
(Gabenor Bank Negara Malaysia) dan Jennifer Chan (Pengerusi J. Walter Thompson

Malaysia). Mereka ini juga bolehlah dikatakan telah mencapai satu tahap sempurna



kendiri, kedudukan tiga tertinggi di dalam Hirarki Keperluan Maslow (sila rujuk
Lampiran F).

Sumbangan individu tersebut menjadi inspirasi kepada para pelajar perempuan
terutamanya, untuk terus berjaya dengan cemerlang dalam berbagai bidang, terutamanya
dalam bidang pendidikan. Watak dan sumbangan pimpinan wanita sebegini
memperlihatkan bahawa kaum wanita yang dahulunya dianggap lemah, kini ternyata

lebih berpotensi dan berdaya maju sekiranya mereka benar-benar berusaha.

Justeru itu, sememangnya tidak dinafikan bahawa kaum wanita di negara ini
memperoleh peluang yang sama dengan kaum lelaki untuk menyertai pembangunan

negara dari pelbagai bidang yang wujud (Rozi Bainon, 1999).

Di sebalik pertambahan jumlah wanita yang bekerja dan peluang yang diberikan
oleh kerajaan Malaysia dalam bidang pengurusan, masih terdapat halangan kepada
mereka untuk mendapat kenaikan pangkat ke peringkat pengurusan tinggi dalam

sesebuah organisasi.

Terdapat lapan faktor yang telah dikenalpasti sebagai penghalang perkembangan

kerjaya wanita ke peringkat pengurusan tinggi, iaitu:

1) Rangkaian bekas pelajar lelaki (old boy network)
i1) Konflik keluarga-kerjaya

1i1) Gaji dan kenaikan pangkat

v) Sifat-sifat kerjaya

V) Gangguan seksual



vi) Kekurangan pembimbing
vii)  Kekurangan kredibiliti
viii)  Kekurangan pengetahuan kerjaya (Brownell, 1994)

“Siling kaca” adalah istilah yang mewakili lapan faktor penghalang tersebut,
yang dimaksudkan oleh Brownell (1994) sebagai halangan-halangan yang maya
berdasarkan kepada sikap pilih kasih organisasi itu sendiri ataupun kelakuan yang mana
telah menghalang wanita yang berkelayakan daripada mengembangkan kerjaya mereka

ke peringkat yang lebih tinggi di dalam organisasi itu.

1.3 Pernyataan Masalah

Menerusi penyelidikan yang telah pengkaji lakukan ke atas kajian-kajian lepas
sehinggalah terbinanya kajian ini, pengkaji masih belum temui satu bentuk produk yang

dapat mengatasi masalah pengaplikasian konsep “siling kaca” ini.

Justeru itu, menerusi kajian ini, pengkaji akan menyediakan satu bentuk produk
untuk membantu mengurangkan masalah pengamalan “siling kaca” itu. Produk yang
pengkaji cadang dan bina adalah dalam bentuk buku panduan. Buku panduan tersebut
mengandungi beberapa garis panduan yang diharap dapat membantu mengurangkan
masalah pengamalan “siling kaca” di kalangan organisasi di Malaysia berdasarkan
kepada sampel yang terpilih (penerangan lanjut di dalam bab III ms 42-44). Seterusnya,
buku panduan itu nanti akan dinilai keberkesanannya dalam proses membantu

mengurangkan masalah pengamalan “siling kaca” itu.



1.4  Persoalan Kajian

Pengkaji dapat perolehi persoalan kajian berikut adalah berdasarkan kepada hasil
perolehan objektif kajian. Hasilnya, pengkaji perolehi empat persoalan kajian. Kajian ini
menggariskan beberapa persoalan seperti di bawah untuk dijadikan sebagai panduan

agar pengkaji tidak lari daripada haluan kajian ini.

i) Sejauh manakah tahap pengamalan “siling kaca” yang berlaku di kalangan staf
wanita dalam bidang perhotelan dan pendidikan (teknik dan vokasional) ?

i) Sejauh manakah buku panduan wanita cemerlang dalam kerjaya (BPWCDK)
yang dibina dapat membantu mengurangkan masalah pengamalan “siling kaca” ?

1ii) Sejauh manakah kebolehgunaan BPWCDK yang dibina dalam membantu
mengurangkan masalah pengamalan “siling kaca” ?

iv) Sejauh manakah BPWCDK yang dibina dapat membantu dalam perkembangan

kerjaya wanita ?

1.5  Objektif Kajian

Setiap perkara yang dilakukan perlu ada objektifnya yang tersendiri. Begitu juga
dengan dengan kajian ini. Terdapat empat objektif yang dapat pengkaji perolehi hasil
daripada pembinaan kajian ini. Keempat-empat objektif berkenaan adalah seperti

berikut:-

1) menilai tahap pengamalan “siling kaca” yang berlaku ke atas staf wanita dalam
bidang perhotelan dan pendidikan (teknik dan vokasional).

i1) menilai BPWCDK yang dibina dapat membantu mengurangkan masalah
pengamalan “siling kaca”.

1i1) menilai tahap kebolehgunaan BPWCDK yang dibina dalam membantu
mengurangkan masalah pengamalan “siling kaca”.

iv) menilai BPWCDK yang dibina dapat membantu dalam perkembangan kerjaya

wanita.

1.6  Kepentingan Kajian

1) Dapatan kajian diharap akan dapat memberikan maklumat yang berguna kepada
staf dan majikan dalam bidang perhotelan dan pendidikan (teknik dan vokasinal)
dalam proses membantu mengurangkan masalah pengamalan “siling kaca”.

i1) Selain itu, ia juga boleh dijadikan antara bahan rujukan kepada para pengkaji

yang mahu mengkaji dengan lebih lanjut akan masalah ini pada masa depan.

